
stiadat Konvokesyen Universiti
ITeknologi MARA (UiTM)

ke-102 menyaksikan seramai
lebih 1,900 graduan diraikan
dalam sidang 17 dan 18 di Dewan
Agung Tuanku Canselor, UiTM
Shah Alam. Naib Canselor UiTM,
Profesor Datuk Ts. Dr. Shahrin
Sahib @ Sahibuddin, dalam
ucapannya menzahirkan ucapan
tahniah kepada semua graduan
dari Ui'TM Cawangan Terengganu,
Shah Alam dan Selangor.

“Setinggi-tinggi tahniah kepada
anak-anak yang dikasihi. Kejayaan
ini lahir daripada pengorbanan,
ketekunan, cﬁm doa yang tidak
pernah putus daripada ibu bapa
serta bimbingan para pensyarah”,
ucapnya.

Menurut beliau, UiTM terus
komited melahirkan graduan yang
berkualiti tinggi melalui pelba%ai
usaha strategik. Antara inisiati
utama yang dijalankan adalah
kerjasama bersama Malaysia
Professional Accountancy

Centre (MyPAC) serta hubungan

UiTM KOMITED KEKALKAN
KEBOLEHPASARAN GRADUAN

antarabangsa dengan universiti
di Vietnam, Indonesia,

Jepun dan Korea. Beliau turut
menzahirkan ucapan tahniah
kepada pelajar yang mendapat
kejayaan kejayaan dalam

peperiksaan ACCA yang mendapat

pengiktirafan di peringkat dunia.

Bukan itu sahaja, UiTM turut
menjalin kerjasama dengan
Korea Halal Association dan Al-
Baghdadi Learning Centre bagi
mengukuhkan keseimbangan
antara ilmu akademik dan nilai
spiritual.

Selain itu, Ui'TM juga mengambil
inisiatif untuk mendekatkan
pelajar dengan masyarakat melalui
Klinik Bantuan Guaman dan
menyediakan platform rangkaian
profesional menerusi program
UiTM Law Career Networking 6.0
serta Halal Talent Career Launch
Programme.

“Usaha ini telah meningkatkan
Kadar Bekerja Graduan UiTM
kepada 92.1 peratus, selaras

dan kemahiran agar
mampu menempuh arus
cabaran global”, tambah
beliau.

Beliau turut mengingatkan
agar jasa ibu bapa tidak

dllupakan

‘Ingatlah,

reda Allah terletak pada
reda kedua ibu bapa, dan
murka Allah terletak pada
murka kedua orang tua”,
pesannya.

dengan
matlamat
universiti
untuk
memastikan
graduan bekerja
dalam tempoh enam
bulan selepas tamat
pengajian,” ujar beliau.

Dalam ucapannya, Profesor Datuk
Ts. Dr. Shahrin turut berpesan
agar graduan melengkapkan diri
dengan kemahiran terkini, seiring
dengan peredaran zaman bagi
menghadapi cabaran global.

“Segulung ijazah yang diterima
{zada hari 11 bukanlah noktah

epada perjuangan, tetapi
permulaan kepada perjalanan
yang lebih besar. Lengkapkanlah
diri dengan ilmu pengetahuan
dan kemahiran agar mampu

Naib Canselor:UiTM:
Profesor DatukIs.-Dr. Shahrin Sahib @

Sahibuddin;

ACIS LAHIRKAN GRADUAN
BERKUALITI, PERLUAS KOLABORASI
ANTRRABANGSA

oleh: Aidil Adha Abdullah

kademi Pengajian Islam

Kontemporari (ACIS),

Universiti Teknologi
MARA (UiTM) terus melakar
pencapaian membanggakan
sempena Istiadat Konvokesyen
ke-102 dengan melahirkan
ratusan graduan daripada pelbagai
peringkat pengajian termasuk
PhD, sarjana, sarjana muda serta
diploma.

Menurut Dekan ACIS, Profesor
Dr. S. Salahudin Suyurno,
sambutan masyarakat terhadap
program yang ditawarkan
membuktikan penerimaan dan
keyakinan tinggi terhadap kualiti
akademi tersebut.

“Alhamdulillah, kita kini ada
program baharu seperti Diploma
Pendidikan, selain Diploma
Halal dan Diploma Muamalah.
Pendaftaran pelajar semakin
meningkat, menandakan
penerimaan yang baik daripada
masyarakat,” katanya.

ACIS turut memperkukuh
kedudukan akademiknya melalui
kerjasama dengan pelbagai
pihak dalam dan luar negara.
Antara yang terlibat termasuk
Al-Bag[Zdadi Learning Center,
Universiti Islam Negeri (UIN)
Raden Fatah, Indonesia, serta
institusi antarabangsa lain.

“Kolaborasi ini membuka
ruang luas kepada pelajar

dan pensyarah. Bukan sahaja
melalui pertukaran kepakaran,
malah pensyarah kita turut
dijemput sebagai panel dan
keynote speaker d[1) peringkat
antarabangsa,” jelas beliau.

Keupayaan graduan fakulti ini
bersaing di pasaran kerja turut

terbukti apabila lebih 95 peratus
daripada mereka mendapat
tawaran pekerjaan selepas
menamatkan pengajian.

“Ini indikator jelas bahawa
graduan ACIS diyakini industri
dan masyarakat,” tegas beliau.

Dalam tempoh sedekad, ACIS
berjaya melahirkan ramai
pensyarah yang menjadi pakar
rujukan di agensi penting
negara seperti Jabatan Mutti,
JAKIM, JAWI, YADIM, serta
berkolaborasi dengan IKIM
dan AIKIM. Dari sudut pelajar
pula, ACIS meraih pelbagai
anugerah antarabangsa, sekali gus
menyaingi universiti yang lebih
lama bertapak.

Menyentuh bidang halal, ACIS
kini menawarkan program dari
peringkat diploma hingga sarjana.

“Kesedaran halal bukan sekadar
pada makanan, tetapi merangkumi
perkhidmatan, pengangkutan,
malah industri global. Kini,
graduan kita sedang ditempatkan
di syarikat antarabangsa termasuk
di China, Belanda dan New
Zealand,”
jelas beliau.

Mengulas
isu

‘Menurut/Dekan'ACIS;
'Profesor!DrySSSalahudinSuyurno

konflik Palestin-Israel, Prof. Dr.
Salahudin Suyurno menegaskan
bahawa krisis tersebut bukan lagi
isu agama semata-mata, tetapi isu
kemanusiaan sejagat.

“Zionis telah menafikan hak
rakyat Palestin untuk hidup di
tanah air sendiri. Kini dunia
semakin sedar bahawa Palestin
berhak merdeka dan menentukan
masa depan mereka sendiri,”
katanya.

Dalam konteks Islamofobia,
beliau menekankan kepentingan
graduan ACIS menampilkan
profesionalisme di tempat kerja,
termasuk di syarikat bukan Isllam.

“Bila sebut sahaja pelajar Melayu
Bumiputera UiTM, mereka mesti
dikenali sebagai profesional.
Dengan prestasi lgerja ang baik,

thak luar akan mula faham

ahawa Islam itu agama yang
membawa keamanan. Ini seiring
dengan moto UiTM — Usaha,
Takwa, Mulia,” tegasnya.




@ oleh: Zaidatul Insyirah Suhaini

akulti Undang-Undang, Universiti
F TeknoloEi MARA (UiTM), terus

memperkukuh kedudukannya sebagai
antara fakulti perintis yang menekankan
latihan praktikal di samping mengaplikasikan
teori dalam pembelajaran.

Dekan Fakulti Undang-Undang, Prof.

Madya Dr. Nur Ezan Rahmat menegaskan,
pendekatan ini telah menjadikan graduan
UiTM lebih bersedia menghadap1 dunia
kerjaya sebaik sahaja menamatkan pengajian.

“Fakulti Undang-Undang UiTM adalah antara
perintis yang memperkenalkan simulasi untuk
pelajar tahun akhir belajar seperti bekerja

di firma guaman masing-masing. Mereka
clock in, clock out dan duduk di1 dalam firma
guaman, bukan sahaja belajar tetapi juga
merasai suasana sebenar dunia pekerjaan.
Kaedah ini kemudiannya diikuti pula oleh
universiti lain seperti UM, UKM dan UIA,”
katanya.

Pendekatan ini membuahkan hasil apabila
kadar kebolehpasaran graduan kini mencapai
92.1 ﬁeratus. Malah, sebahagian daripada
mereka telah pun mendapat tempat di industri
firma guaman, sejurus selepas tamat tempoh
chambering.

Selain itu, UiTM turut kekal berdaya saing
di pentas antarabangsa dengan mengekalkan
kedudukan ke 301-305 dalam QS World
University Ranking serta menjadi university
nombor satu negara dalam penilaian Times
Higher Education.

Bukan itu sahaja, Fakulti Undang-Undang
UiTM juga aktif menjalinkan kerjasama
strategik dengan menghasilkan kolaborasi
penyelidikan dan penerbitan bersama
universiti luar negara seperti Bradford
University, United Kingdom, Meriam
University, Filipina dan beberapa universiti
di Thailand dan Indonesia. Tambahan

pula, UiTM juga dihantar sebagai delegasi
antarabangsa dalam pelbagai program di

PENDEKATAN KONSISTEN PASTIKAN
GRADUAN FAKULTI UNDANG-UNDANG
UITM SETARAF UNIVERSITI LRIN

peringkat global.

Beliau turut berkongsi di mana
peranan alumni-alumni yang turut
membantu memperkukuh fakulti. (0
Dekan Fakultiil
Prof. Madya

Rahniat 7
N @ 3

“Legal firm-legal firm yan

terlibat sebenarnya terdiri c%aripada
alumni kita. Mereka kembali
sebagai mentor kepada pelajar,
mery adi inspirasi dan contoh nyata bahawa
graduan Ui'TM mampu berjaya,” jelasnya.

Mengulas tentang stigma masyarakat

yang segelintirnya memandang rendah

akan keupayaan graduan UiTM, beliau
menegaskan bahawa kejayaan alumni-alumni
adalah sebagai bukti kukuh untuk menolak
persepsi tersebut.

“Kita ada ramai alumni berjaya, antaranya
Tan Sri Richard Malanjum, bekas Ketua
Hakim Negara, juga graduan UiTM. Kita
mahu menepis stigma itu. Fakulti Undang-
Undang UiTM setaraf dengan universiti lain”,
ulas beliau.

Menyentuh fenomena budaya media sosial
yang mula menjadi tempat beberapa alumni
menaikkan nama, beliau mengingatkan
agar setiap perkongsian itu haruslah dibuat
dengan berhemah, dan mengakui perkara
ini mempunyai banyak kebaikan sekali gus
keburukannya.

“Alhamdulillah, jika ada alumni kita yang
menjadi influencer, itu dapat meningkatkan
nama fakulti. Namun, mereka juga perlu
menjaga reputasi fakulti kerana apa yang
dikongsi mudah tersebar dan berpotensi
disalah tafsir oleh masyarakat,” ujarnya.

“Alhamdulillah, tahniah kepada lebih 300
graduan kita tahun ini. Mudah-mudahan
semuanya berjaya dalam bidang masing-
masing. Jagalah nama baik fakulti, dan
datanglah semula menyumbang kepada adik-
adik di alma mater”, pesan beliau.




oleh : Amni Harith Badrul Hisyam

uhammad Nabil

Mahadi, graduan

sarjana Sains
Pengurusan Maklumat,
menjadi satu kisah inspirasi
bahawa kejayaan itu adalah
hasil dari niat tulus dan
semangat tinggi yang tidak
pernah mengalah. Pada
usia 29 tahun, beliau baru
menamatkan pengajiannya
ﬁada Istiadat Konvokesyen

e-102 Universiti Teknologi

MARA (UiTM) di Dewan
Agung Tuanku Canselor
(DATC) UiTM.

Beliau mengalami kekurangan
sebagai oku anggota badannya
sejak lahir lagi. Nabil

akui kekurangannya dan
kesukarannya untuk berjalan
menjadikan beliau berbeza
dengan graduan yang lain.

Bagi Nabil, cabarannya

yang paling tidak boleh
lupakan adalah ketika hari
pertamanya di Universiti,
jarak kelasnya dengan

kolej kediaman yang jauh
membuatkan kakinya melecet,
lagi pula kesukarannya untuk
berjalan membuatkan itu
salah satu perjalanan bidang
akademiknya yang cukup
mencabar.

Beliau turut mempunyai
pendekatan yang unik

dalam menguruskan dirinya.
Beliau jarang berjaga hingga
larut malam untuk belajar,
sebaliknya berpegang pada
prinsip “jika kita hafal, belum
tentu kita faham, tetapi jika
kita faham, Insya-Allah benda
yang kita hafal itu secara

automatik kita boleh hafal.”

Dengan falsafah ini, Nabil
memberi penekanan kepada
pemahaman konsep, yang
akhirnya memudahkan proses
mengingat.

Nabil kini sedang
menyambung pengajiannya
dalam jurusan Pengurusan
Maklumat ke peringkat
PhD. Beliau sedang giat
menjalankan penyelidikan
dalam bidang Al dan dalam
proses membangunkan
teknologi Al untuk
syarikatnya. Dengan segala
ilmu dan pengalaman yang
dimiliki, Nabil berharap agar
dapat terus menyumbang
kepada masyarakat.

Beliau berkata antara inspirasi
terbesarnya datang daripada
orang-orang di sekelilingnya
yang berilmu tinggi sehingga
bergelar Professor.

Beliau melihat mereka sebagai
individu yang merendah diri,
satu sifat yang kini beliau
fahami setelah berada di
peringkat PhD.

“Jangan mudah mengalah
dengan hidup, biar pahit
menjadi ubat, jangan manis
racun. Abaikan cakap orang,”
pesan Nabil kepada semua.

Nasihat ini merumuskan
semangatnya yang kental,
mengingatkan kita bahawa
setiap kepahitan dalam hidup
mampu menjadi kekuatan jika
kita menghadapinya dengan
positif.

Kekurangan bukan penghalang
smenjadikan Muhammad ' Nabil terus
bersemangat menamatkan pengajiannyay




hanyalah rutin biasa. Bagi Syahira Azureen Abdul
Talib, setiap helaian ilmu menuntut pengorbanan,
kesabaran, dan strategi tersendiri. Anak kelahiran yang
dilahirkan dengan masalah penglihatan Congenital
Cataract ini menempuh jalan panjang sebelum akhirnya
.. . menamatkan pengajian Ijazah Sarjana Muda Sains
Pmnszp h ulupnya Maklumat (Kepujian) Pengurusan Perpustakaan di UiTM.

B agi sesetengah orang, membaca nota kuliah

Jetas: “Sepatutnya saya sudah tamat belajar empat tahun lepas.

“Kekuran gan bukan Tetapi ketika di semester dua, saya dikurniakan seorang
anak lelaki yang turut mengalami kecacatan penglihatan

peng halang untuk sama sepertl saya. Disebabkan anak kerap dimasukkan
berjaya. » ke hospital, saya terpaksa ambil cuti berulang kali,”
ceritanya.

Walaupun duduk di barisan palin% hadapan, tulisan di
peipan putih tetap kabur. Namun, beliau bijak mencari
jalan.

“Saya akan berjumpa pensyarah sebelum kelas untuk
dapatkan nota. Jadi bila kelas berlangsung, saya boleh

faham melalui pendengaran kerana sudah baca awal,”
katanya.

Beliau juga bersyukur kerana dikelilingi pensyarah
dan rakan sekelas yang sentiasa membantu,
terutama bagi tugasan yang memerlukan
penglihatan jelas seperti pengaturcaraan komputer.

“Mereka banyak tolong saya. Alhamdulillah,”
ujarnya.

Kini, Syahira Azureen sudah hampir dua tahun
berkhidmat sebagai tenaga pengajar di Persatuan
Orang Buta Malaysia (MAB), Brickfields.

Beliau mengajar kursus komputer dan pentadbiran
pejabat menggunakan perisian bersuara khas untuk
orang buta.

“Ramai yang tidak tahu bahawa orang buta juga
boleh menggunakan komputer. Perisian ini akan
menyebut setiap huruf atau paparan di skrin. Saya
ajar pelajar sekolah hingga universiti untuk kuasai
teknologi ini,” jelasnya.

Ditanya tentang cita-cita, Syahira tidak teragak-
agak menjawab.

“Saya mahu jadi pendidik, sama ada guru atau
pensyarah. Kalau permohonan program diploma
guru tidak berjaya, saya akan teruskan ke peringkat
sarliana dan PhD. Saya mahu buktikan bahawa
kekurangan tidak menghalang kejayaan.”

Apa yang membuatkannya lagi kuat ialah beliau
menjadikan seorang peguam buta terkenal, Datuk
Mahassan, sebagai idolanya. Prinsip hidupnya
jelas: “Kekurangan bukan penghalang untuk
berjaya.”

Buat para graduan, pesannya ringkas tetapi
mendalam: “Anda sangat beruntung kerana akses
buku dan sumber pembelajaran begitu luas.
Gunakan peluang itu sebaik mungkin. Teruskan
usaha tanpa henti.”

Buat keluarga pula, Syahira menitipkan rasa terima
kasih yang tidak berbelah bahagi. “Sokongan
mereka menjadi kekuatan utama saya dari dahulu
hingga hari 1ni,” katanya mengakhiri kisah penuh
inspirasi.

Syahira Azureen Abdul Talib

eunikan di Universiti 1A " ' 1447 j\.:’
Teknologi MARA (UiTM) 3.

dalah di mana ia satu tempat : . Glotaty
menghubungkan kita bersama rakan- hilsel /. Renouned
) niversitv

rakan yang pelbagai.

Sebuah kisah inspirasi, yang mencapai satu
kejayaan yang sama menyaksikan mereka
baru sahaja menamatkan pengajian diploma
mereka pada Istiadat Konvokesyen UI'TM
ke-102 dan kini sedang menduduki ijazah
Sarjana Muda Komunikasi Massa (Kepujian)
Kewartawanan di tempat yang sama.

Kisah inspirasi Ezureen Natasya, Muhammad Sabhil,
dan Zaidatul Insyirah bukan sahaja rakan sekelas
malah mereka bekerja di dalam kumpulan assignment
yang sama sejak pengajian diploma.

Bagi Ezureen, mereka awalnya tidak menyangka
gersahabatan di dalam kumpulan tugasan ini akan
erkekalan sehingga akhir diploma mereka.

“Sejujurnya, tak jangka kumpulan kami ini nak sampai
ke tahap ini, sekarang kami bertiga penerima Anugerah
Naib Canselor (ANC), dan kami ju§a sekarang sambung

ke ij azah sarj ana muda yang sama dan di tempat yang Foto Sahil di tengah bersama Insyirah, di sebelah
sama.” uj arnya kanan dan Ezureen, di sebelah kiri gambar
, .

Apabila di tanya mengenai kekuatan dan keupayaan
masing-masing, bagi Insyirah, mereka bertiga ada
keunikan yang tersendiri membuatkan keupayaan
mereka itu saling melengkapi sebagai sebuah kumpulan.

”Masing-masing ada keunikan tersendiri. Sebagai
contoh, Sahil seorang yang mahir dalam penyuntingan
dan mahir dalam visual, Ezureen punyai Eebolehan
genulisan dan sangat cakna akan setiap kerja yang kami
uat, dan saya lebih kepada pengurusan tugas kerja dan
penjana idea untuk satu-satu kerja itu,” ujarnya.

Bagi Sahil, rakan-rakannya selalu ada dikala beliau
memerlukan sokongan dan dorongan.

“Sejujurnya, Anugerah Naib Canselor ini bukan hanya
milik saya seorang, tapi milik kami bertiga. Setiap kali
ada cabaran, kami1 akan duduk berbincang sampat
dapat jalan. Insyirah dan Ezureen banyak tolong
saya, terutamanya bila saya rasa hilang motivasi.
Tanpa mereka, mungkin saya takkan sampai ke
tahap ini,” katanya.

Kisah mereka adalah inspirasi buat semua,
bahawa impian yang dikongsi bersama
akan menjadi le%lih mudah dicapai, dan
persahabatan yang tulus adalah anugerah
terindah.

Semoga kisah Sahil, Insyirah, dan
Ezureen dapat menyemarakkan lagi "
semangat pelajar lain untuk berusaha
dan menghargai nilai persahabatan
dalam mengejar cita-cita.

